
ХУЛОСАИ АУДИТОРЙ
оид ба натиҷаи аудита мутобиқат ва молиявии Дастгоҳи марказии 

Кумитаи меъморӣ ва сохтмони назди Хукумати Ҷумҳурии Тоҷикистон 
ва як қисм сохторҳои он дар давраи аз 01.04 соли 2024 то 01.02 соли 2026

1. Хулосаи Палатаи ҳисоби Ҷумҳурии Тоҷикистон мутобиқи 
муқаррароти моддаи 7 Қонун иДар бораи Палатаи ҳисоби Ҷумҳурии 
Тоҷикистон” ва моддаи 65 Қонун “Дар бораи молияи давлатии Ҷумҳурии 
Тоҷикистон” аз рӯйи натиҷаи чорабиниҳои аудиторй дар Дастгоҳи марказии 
Кумитаи меъморӣ ва сохтмони назди Ҳукумати Ҷумҳурии Тоҷикистон ва як 
қисм сохторҳои он дар давраи аз 01.04 соли 2024 то 01.02 соли 2026 вобаста 
ба риояи санадҳои меъёрию ҳуқуқии соҳавӣ, дурустии банақшагирию 
истифодабарии маблағҳои буҷетӣ, нигоҳдории моликияти давлатӣ ва таҳияи 
ҳисоботи ҷамъбастӣ омода гардида, дар ҷаласаи ҳайати мушовараи Палатаи 
ҳисоб баррасӣ ва тасдиқ карда шудааст.

2. Кумитаи меъморӣ ва сохтмони назди Ҳукумати Ҷумҳурии Тоҷикистон 
(минбаъд - Кумита) мақоми марказии иҷроияи ҳокимияти давлатй буда, 
фаъолиятро ҷиқати пешбурди сиёсати давлатӣ, танзими меъёрии ҳуқуқӣ, 
хизматрасонии давлатй ва назорати давлатй дар соҳаи меъморӣ ва сохтмон 
анҷом медиҳад.

2Л. Ба ваколатҳои асосии Кумита таъмин ва татбиқи сиёсати давлатй 
дар соҳаи фаъолияти шаҳрсозӣ ва амалӣ намудани идоракунии давлатии 
фаъолияти шаҳрсозй, амалӣ намудани назорат дар соҳаи шаҳрсозй, таҳия, 
тасдиқ ва ҷорӣ намудани меъёрҳои давлатй дар соҳаи фаъолияти меъморӣ ва 
шаҳрсозӣ, назорати истифодаи онҳо, ташкили таҳияи нақшаи генералии 
ҷойгиркунӣ дар ҳудуди ҷумҳурӣ, лоиҳаи банақшагирии ҳудудҳои ВМКБ, 
вилоятҳо, шаҳри Душанбе ва ШНТҶ ҳуҷҷатҳои лоиҳавии иншооти махсуси 
дорои аҳамияти умумидавлатӣ дошта, инчунин ташкили гузаронидани 
корҳои илмию таҳқиқотӣ дар соҳаи шаҳрсозӣ, рушди соҳаи меъморӣ ва 
шаҳрсозй, такмил додани симои меъморию бадей ва банақшагирии меъмории 
қудуди маҳалҳои аҳолинишин ва ғайраҳо шомил мегарданд.

3. Маблағгузории хароҷоти дастгоҳи марказии Кумита ва мақомоти дар 
Нақшаи идоракунии он дарҷгардида аз ҳисоби маблағҳои буҷети ҷумҳуриявй 
ва дигар маблағҳо, мувофиқи тартиби бо Вазорати молия мувофиқа гардида, 
анҷом дода мешавад.

ЗЛ. Муайян гардид, ки ҷиҳати нигохдорй ва фаъолияти Кумита ва 
сохторҳои он, банақшагирии ГИБ барои ҳар соли молиявӣ дар асоси 
нишондиҳандаҳои назоратӣ ва ҳисобҳои пешакии хароҷотҳо амалй туда, дар 
ин замина сметай хароҷотй барои ҳар соли молиявӣ таҳия карда шудааст. Аз 
ҷумла, банақшагирии хароҷотҳо барои музди меҳнат дар ҳар соли молиявй аз 
рӯйи шумораи басти корй, маоши моҳона ва банақшагирии захираҳои 
моддию молӣ, мувофиқи талаботҳо ба маводҳои хоҷагидорӣ, коргузорӣ, 
масолеҳи масрафӣ, инвентар, маводи сухт, равғанҳои молиданӣ, таъмири

ҷорӣ ва пардохтҳо барои хизматрасониҳои коммуналию алоқа мутобиқ ба 
хароҷотҳо ва талаботу эҳтиёҷотҳои мавҷуда амалӣ карда шудааст.

3.2. Барои нигохдории дастгоҳи марказии Кумита нақшаи тасдиқшуда 
дар солҳои 2024, 2025 ва 2026 мутанорсибан маблағи 2 682,4 ҳазор сомонй, 
3 653,77 ҳазор сомонӣ ва 968,6 ҳазор сомонӣ, нақшаи аниқшуда 2 597,3 ҳазор 
сомонй, 3 219,9 ҳазор сомонй ва 968,6 ҳазор сомонӣ, хароҷоти хазинавй 
бошад дар ин давраҳо 2 546,8 ҳазор сомонӣ ё 98,06 фоиз, 3 025,9 ҳазор сомонӣ 
ё 93,9 фоиз ва 186,5 ҳазор сомонӣ ё 19,3 фоизро ташкил менамояд.

3.3. Сметай хароҷотии маблағҳои буҷетӣ аз рӯйи ГИБ 2411 “Ба 
корпоратсияҳои давлатӣ” барои корҳои лоиҳакашию ҷустуҷуй дар солҳои 
2024 мутаносибан ба қадри 1 000,0 ҳазор сомонӣ ва 1200,0 ҳазор сомонӣ 
тасдиқ ва аниқ гардида, пурра азхуд карда шудааст.

3.4. Сметай хароҷотии маблағҳои буҷетӣ аз рӯйи ГИБ 2812 “Биноҳо ва 
иншоот” сармоягузориҳои асосии муттамарказ дар солҳои 2024 - 2025 ба 
қадри 500,0 ҳазор сомонигӣ тасдиқ ва аниқ гардида, пурра аз худ карда 
шудааст.

3.5. Арзёбии дуруст банақшагирии сметай даромад ва хароҷот 
маблағҳои буҷетӣ аз рӯйи гурӯҳбандии иқтисодӣ нишон дод, ки масъулини 
Кумита, ҳангоми банақшагирии моддаҳои хароҷотии смета барои солҳои
2024 - 2026, нақшаи маблағгузориро на аз рӯйи талаботи ҳақиқӣ, балки аз 
рӯйи нишондодҳои қолабии такроршаванда ва ҳаммонанд тартиб додаанд.

4. Дар рафти аудит муайян гардид, ки дар Кумита иҷрои қарори 
Ҳукумати Ҷумҳурии Тоҷикистон аз 31.12 соли 2014, №615 “Оид ба 
тадбирҳои вусъат до дани ҳисоббаробаркунии ғайринақдӣ тавассути кортҳои 
пардохтии бонкӣ” ва Фармони Президента Ҷумҳурии Тоҷикистон аз 22.06 
соли 2023, №586 “Дар бораи тадбирҳои вусъат додани ҳисоббаробаркунии 
ғайринақдӣ” риоя гардидааст.

5. Аудит муайяы намуд, ки масъулин дар баъзе ҳолатҳо иҷрои талаботи 
қарори Ҳукумати Ҷу мҳурии Т оҷикистон аз 31.10 соли 2008, №531 “Дар бораи 
пардохти хароҷоти сафарҳои хизматии хизматчиёни давлатӣ ва кормандони 
ташкилоту муассисаҳои давлатй ба кишварҳои хориҷй, инчунин дар дохили 
Ҷумҳурии Тоҷикистон” - ро нодида гирифта, маблағи 6572,0 сомонии 
хароҷоти сафарқои хизматиро ба кормандон барзиёд ҳисоб ва пардохт 
намудаанд, ки дар рафти аудит ба будет тавассути суратхисоби дахлдор 
пардохт карда шуд.

6. Таҳлилҳо нишон доданд, ки дар давраи таҳти аудит қарор дошта музди 
меҳнати кормандон дар асоси басти вазифаҳои тасдиқгардида ва тартиби 
муайянгардида ҳисоб ва пардохт карда шуда, ба аввали солҳои молиявии
2025 -  2026 қарздории музди меҳнати кормандони Кумита муайян карда 
нашуд.

6.1. Новобаста аз ин дар ин давра ба маблағи 1544,90 сомонй ба 
кормандони Кумита музди меҳнат зиёд ҳисоб ва пардохт карда шудааст, ки

маблағи мазкур дар рафти аудит аз ҳисоби шахсони масъул ба суратҳисоби 
дахлдор пардохт карда шуд.

7. Дар асоси талаботи Қонун “Дар бораи хариди давлатии мол, кор ва 
хизматрасонӣ” аз 03.03 соли 2006, №168 (бо тағийру иловаҳо аз 16.04 соли 
2012, №812) аудита дурустии гузаронидани озмунҳо оид ба хариди давлатии 
мол, кор ва хизматрасониҳо, мувофиқати сифат ва нархи онҳо ба стандартҳо 
ва нархҳои муносиб гузаронида шуда, муайян карда шуд, ки дар давраи таҳти 
аудит қарор дошта ҷиҳати ташкили озмуни хариди давлатӣ ба Агентӣ 6 
дархост ба маблағи умумии 3 569 499,0 сомонй пешниҳод гардида, дар 
натиҷа ба маблағи 3 534 326,5 сомонй қарордодҳои тендерӣ бо чор 
ширкатҳои молтаъминкунанда ба имзо расонида шудааст.

7.1. Тибқи протоколҳои комиссияи тендерӣ сарфа маблағҳо 35172,5 
сомонй буда, 0,98 фоизи маблағи умумии дархостшударо ташкил намуда, 
пурра ба будет пардохт гардидааст.

7.2. Таҳлили дурустии ба имзо расонидани шартномаҳои дуҷониба бо 
ҶДММ “Анис сохтмон” ва ҶДММ “Глобал сервис” барои хариди молҳои 
конселиярӣ ва хоҷагидорӣ нишон дод, ки ба фоидаи ҷамъиятҳои болозикр 
мутаносибан маблағи 67923,0 сомонӣ ва 161310,0 сомонй гузаронида шуда, 
ба ҳамин маблағҳо ба анбори Кумита молҳои конселиярӣ ва хоҷагидорӣ 
ворид карда шудааст. Аудит муайян намуд, ки нархи ба молҳои конселиярй 
ва хоҷагидорӣ гузоштаи ҷамъиятҳои болозикр нисбат ба нархи мағозаҳо ва 
бозорҳои электронӣ қиматтар буда фаркияти нархи гузошта шуда ба молҳои 
ба Кумита пешниҳод гардида ба ҶДММ “Анис сохтмон” тааллуқдошта 
2000,0 сомонй ва ба ҶДММ “Глобал сервис” тааллуқдошта 3500,0 сомониро 
ташкил намуда, пурра аз ҳисоби ҷамъиятҳои номбурда тавассути 
суратҳисоби дахлдор, ба будет пардохт карда шуд.

8. Аудита дурустии аз эътибор соқит намудани маводҳои сӯзишворӣ 
муайян намуд, ки дар давраи таҳти аудит қарордошта аз меъёри барои 
воситаи нақлиёт муқарраршуда барзиёд соқит намудани 80 литр сӯзишвории 
бензинро дар зиммаи ду ронанда ба маблаги умумии 780,0 сомонй муайян 
намуд, ки дар рафти чорабинии аудиторӣ аз ҳисоби шахсони масъул ба 
суратҳисоби дахлдор пардохт карда шуд.

9. Аудити риояи тартиби дуруст истифодабарии меъёрҳои сохтмонй ва 
асоснокии ҳаҷми корҳои иҷрошуда, қоидавайронкуниҳоро аз ҳисоби дар 
санадҳо нодуруст дарҷ намудани меъёр, қимати воҳидии сарфи вақти 
истифодаи мошину механизмҳо ва маводу маснуоти бинокорӣ ба хатогиҳо 
роҳ додашуда дар санадҳои корҳои сохтмонии иҷронамудаи ҶДММ 
«Кангурт-2» ба маблағи 3780,0 сомонй муайян гардида, аз ҷониби масъулини 
ҷамъият тавассути суратҳисоби дахлдор ба будет пардохт карда шуд.

10. Мавриди таҳлили ҳуҷҷатҳо оид ба нархгузорй аз ҷониби Комиссияи 
байниидоравй оид ба нархгузорй дар соҳаи сохтмонй Кумита мавриди 
муайян намудани арзиши соати кории коргарон - сохтмончиён, ронандагон 
ва ҳайати коргарон - иҷрокунандагони корҳо, арзиши бозори корй ба инобат

гирифта намешавад, ки ин бевосита метавонад сабаби роҳ додан ба 
қойдавайронкуниҳои молиявӣ аз ҷониби иҷрокунандагони корҳои таъмирию 
сохтмонӣ гардад.

11. Барой таъмини риояи меъёрҳо ва қоидаҳои экологй дар сохтмон бояд 
назорати экологй анҷом дода туда, ҳадафи он пешгирии таъсири манфй ба 
муҳити зист буда, назорати экологй санҷиши риояи талаботи ҳифзи муҳити 
зист мебошад, ки назорати пайдоиш ва нобудсозии партовҳо ва риояи корҳои 
сохтмонй ба стандартҳо ва қоидаҳои экологй мебошанд.

11.1. Мутассифона дар маълумотҳои ба аудит пешниҳоднамудаи 
масъулини Кумита ва зерсохторҳои он, меъёрҳо ва назорати риояи қоидаҳои 
бехатарии экологй ба назар намерасанд.

12. Муайян гардид, ки қарзи дебитории Кумита ба санаи 01.04 соли 2024 
маблаги 119348,57 сомонй, ба ҳолати 01.01 соли 2025 маблаги 193028,03 
сомонй ва ба ҳолати 01.01 соли 2026 маблаги 227540,43 сомониро ташкил 
намуда, карзҳои кредиторй мавҷуд нест.

13. Ҳамин тариқ дар рафти гузаронидани чорабиниҳои аудиторй дар 
Дастгоҳи марказии Кумита дар 33 ҳолат ба маблағи 18176,9 сомонй, Раёсати 
экспертизам давлатии ғайриидоравии ҳуҷҷатҳои лоиҳавии шаҳрсозӣ ва як 
зерсохтори он дар 18 ҳолат ба маблаги 138273,05 сомонй, Хадамоти 
иҷозатномадиҳии фаъолияти шаҳрсозӣ дар 10 ҳолат ба маблаги 4699,83 
сомонй, Хадамоти назорати давлатии меъморй ва сохтмонй дар 81 ҳолат ба 
маблаги 108776,8 сомонй, МД “Рӯзномаи бинокорон” дар 1 ҳолат ба 
маблаги 1282,37 сомонй ва дар Маҷаллаи илмй - оммавии "Меъморй" дар 
2 ҳолат ба маблаги 4754,0 сомонй, ҷамъ дар 145 ҳолат ба маблаги 275 962,9 
сомонй қоидавайронркуниҳои низоми молиявидошта муайян гардида ба 
суратҳисоби дахлдор пурра пардохт карда шуд. Инчунин дар 7 ҳолат ба 
маблаги 832 771,0 сомонй қоидавайронкуниҳои хусусияти рассмидошта 
муайян гардид.

14. Бо дарназардошти камбудию норасоиҳо, қоидавайронкуниҳои 
молиявии дар рафти чорабинии аудиторй муайяншуда, тибқи муқаррароти 
моддаҳои 7, 27 ва 41 - и Қонун “Дар бораи Палатаи ҳисоби Ҷумҳурии 
Тоҷикистон” ба масъулини Кумита ва сохторҳои он тавсияҳои зерин 
мувофиқи мақсад мебошад:

- натиҷаи аудита мутобиқат ва молиявии Дастгоҳи марказии Кумитаи 
меъморй ва сохтмонй назди Ҳукумати Ҷумҳурии Тоҷикистон ва як қисм 
сохторҳои он дар давраи аз 01.04 соли 2024 то 01.02 соли 2026 мавриди 
баррасӣ қарор дода шуда, ҷиҳаги бартараф намудани қоидавайронкуниҳои 
молиявии муайянгардида ва самараноку мақсаднок истифодабарии 
маблагҳои буҷетӣ тадбирҳои зарурӣ андешида шавад;

- минбаъд нақшаи маблағгузориҳои буҷетӣ дар сметаҳои хароҷотӣ аз 
рӯйи хароҷотҳои ҳақиқии солҳои гузашта ва бо пешниҳоди ҳисобҳои



иқтисодии асосноккардашуда тибқи гурӯҳбандии даромад ва хароҷоти 
буҷети давлатӣ ва дастурамали истифодабарии онҳо ба роҳ монда шавад;

- бо мақсади боз ҳам беҳтар намудани иҷрои қарори Х,укумати Ҷумҳурии 
Тоҷикистон аз 31.12 соли 2014, №615 “Оид ба тадбирҳои вусъат додани 
ҳисоббаробаркунии ғайринақдӣ тавассути кортҳои пардохтии бонкӣ” ва 
Фармони Президента Ҷумҳурии Тоҷикистон аз 22.06 соли 2023, №586 “Дар 
бораи тадбирҳои вусъат додани ҳисоббаробаркунии ғайринакдӣ” дар Кумита 
ва сохторҳои он чораҳои амалӣ андешида шавад;

- минбаъд иҷрои талаботи қарори Ҳукумати Ҷумҳурии Тоҷикистон аз 
31.10 соли 2008, №531 “Дар бораи пардохти хароҷоти сафарҳои хизматии 
хизматчиёни давлатӣ ва кормандони ташкилоту муассисаҳои давлатӣ ба 
кишварҳои хориҷӣ, инчунин дар дохили Ҷумҳурии Тоҷикистон” пурра ба роҳ 
монда туда, аз меъёр барзиёд пардохт намудани маблағи хароҷоти сафарҳои 
хизматӣ ба кормандони Кумита ва сохторҳои он роҳ дода нашавад;

- дар оянда, ҳисоб ва пардохти музди меҳнати кормандони Кумита ва 
сохторҳои он дар асоси санадҳои меъёрию ҳуқуқӣ ба роҳ монда туда, ба 
барзиёд ҳисоб ва пардохт намудани музди меҳнати кормандон роҳ дода 
нашавад;

- масъулини Кумита ва сохторҳои он вазифадор карда мешаванд, ки пеш 
аз пешниҳоди молу маводҳои харидоришаванда ба Комиссияи тендерй 
арзишй ин молу маводҳо дар бозори дохилй ва электронй мавриди омӯзиш 
қарор дода шуда, ба беасос ба хароҷот баровардани воситаҳои буҷетӣ роҳ 
надиҳанд;

- талаботи қарори Ҳукумати Ҷумҳурии Тоҷикистон аз 07.09 соли 2001, 
№437 "Оиди меъёрҳои маҳаллии (лимит) хароҷоти сӯзишворй барои як адад 
автомашинаи сабукрави хизматй ва ҳаҷми ҷубронпулй барои истифодаи 
автомашинаи шахсй барои корҳои хизматй" пурра риоя карда шуда, ба 
ҳолатҳои аз меъёр зиёд ба хароҷот баровардани сузишворй роҳ дода 
нашавад;

- ҳангоми хариди молу маводҳо, ба борхатҳои пешниҳоди молу маводҳо 
ҳуҷҷатҳои тасдиқкунандаи кишвари истеҳсолкунанда, сертификата молу 
маводҳо ва ҳуҷҷати асосшаванда вобаста ба кафолати ин молу маводҳо 
замима карда шаванд;

- бо мақсади риояи талаботи моддаи 54 Қонун "Дар бораи молияи 
давлатии Ҷумҳурии Тоҷикистон" нисбат ба сметай тасдиқшуда уҳдадории 
зиёд қабул карда нашавад;

- аз ҷониби роҳбарият ва шахсони масъули Кумита оид ба рафти 
иҷрои корҳои сохтмонию таъмирй ва пешгирй намудани изофанависй 
дар ҳаҷм ва арзиши корҳои сохтмонй, назорати доимй бурда шавад;

- ба масъулини Кумита пешниҳод карда мешавад, ки “Меъёрҳои 
қоидақои сохтмони Ҷумҳурии Тоҷикистон (МҚС ҶТ 81-01-2007)”, 
“Меъёрҳои унсурии харҷномавӣ ба корҳои сохтмон ва сохтмони махсус

(МУХ ҶТ-2007)” ва “Маҷмӯаи семоҳаи иттилоотӣ - назариявии қиматҳои 
мутавасити баровурдӣ дар асоси унсурҳои сохтмонӣ” ба танзим дароварда 
шуда, ба талаботи меъёрҳои байналмилалии ФИДИК (FIDIC) (Федератсияи 
байналмилалии муҳандисону мушовирон) мутобиқ гардонида шавад;

- масъулини Кумитаро лозим аст, ки тибқи талаботҳои қонунгузории 
Ҷумҳурии Тоҷикистон вобаста ба сиёсати экологӣ тартиби меъёрҳо ва 
назорати риояи қоидаҳои бехатарии экологиро таҳия намуда, ҷиҳати 
назорати он чораҳои дахлдор андешанд.

Маҳмадализода М.


